КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаын торъя категория гражданалы  оланінысь да коммунальнöй услугаясысь социальнöй отсöгсö сьöмöн мынтöм вылö вуджöм йылысь" Коми Республикаса Правительстволöн 2006 во июнь 23 лунся 145 №-а шуöмö вежсьöмъяс пыртöм йылысь
Россия Федерацияса Президентлöн 2007 во февраль 23 лунся Пр-294 №-а поручение лыддьöглöн 2 пункт серти Россия Федерацияса Государственнöй Сöветлöн президиумса 2007 во январ 19 лунся заседаниелöн кывкöртöдъяс кузя гражданалы  оланінысь да коммунальнöй услугаясысь мынтысьöм кузя сьöмöн социальнöй отсöг сетан мераяс вылö 2009 во январ 1 лун кежлö вуджöмсö помалöм кузя Коми Республикаса Правительство шуис:

1. Пыртны "Коми Республикаын торъя категория гражданалы  оланінысь да коммунальнöй услугаясысь социальнöй отсöгсö сьöмöн мынтöм вылö вуджöм йылысь" Коми Республикаса Правительстволöн 2006 во июнь 23 лунся 145 №-а шуöмö татшöм вежсьöмъяс:

1) шуöмлöн нимын да текстын "оланін" кыв вежны "олан жыр" кывъясöн;

2) 1 пунктлöн мöд абзацын "2007 во июль 1 лунöдз" да "январ 1 лун" кывъяс лöсялöмöн вежны "2008 волöн I кварталын" да "май 1 лун" кывъясöн;
3) 2, 3 пунктъяс киритны;

4) 4 пункт лыддьыны 2 пунктöн да гижны сійöс тадзи:

"2. Коми Республикаын торъя категория гражданалы олан жырйысь да коммунальнöй услугаясысь мынтысьöм кузя быд тöлысся сьöм компенсацияöн социальнöй отсöг сетан мераяскöд йитчöм рöскод сьöмöн могмöдöм, сійöс вайöм, мöдöдöм да банклöн услугаясысь мынтысьöм вöчсьö лöсялана финансовöй во вылö Коми Республикаса республиканскöй бюджет тшöт весьтö Коми Республикаса Правительствоöн индöм пöрадок серти.".

2. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                              В.Торлопов

Сыктывкар

2007 вося октябр 12 лун

236 №
Комиöдіс Афанасьева

1 564 пас

